
KHLAD NOH  I  BAH
SHEMPHANG

NONGBRI

I Bah Shemphang Nongbri,
Lecturer Economics barim
jong ka St. Anthony’s
College bad Founder
Principal/ Secretary ka Raid
Laban College, i la khlad
noh ha ka 19 tarik
Naiwieng, 2024. Ka
jinglehniam ba khatduh ïa
ka met jong i kan long ha
ka 21 tarik Naiwieng, 2024
ha jingsah jong u ha Laban
Last Stop ha ka por 1:00
baje noh sngi.

KHLAD NOH  I  BAH
RICKELSON  JYRWA

I Bah  Rickelson  Jyrwa  (36
snem ka rta)  khun jong i
(L) Kordorlin M. Jyrwa bad
(L) Albert Pathaw i la khlad
noh  ha  ka  20.11.2024. Ka
jingleit ontep kan long ha
ka  22.11.2024  ha u lum
kyntang ka Balang Katholik
ha Mawprem Parish. Yn rah
ïa ka met jong i ha ïing i Mei
Ieid Kong Glorinda Jyrwa
ha Shanmari, Shyiap, Golf
Links.

KHLAD NOH  I  BAH
SHARAI  SINGH

PHANBUH

I Bah Sharai Singh
Phanbuh, i khun jong i (L)
Trimsibon Phanbuh, i
kurim jong i Kong Jennifer
Khongwir,  i kpa  jong i Mr
Bansyrpai Khongwir, Mrs.
Baiahunlang Khongwir
bad i Mr Baphyrnai
Khongwir, iba shong ba
sah ha Mawlai
Mawkynroh , Block 3-A
bad iba lah shong thait na
Ganesh Das MCH
Hospital, i la khlad noh ha
ka 20 tarik, Naiwieng, 2024.
Ka jingleit on tep kan long
ha ka 22 tarik, Naiwieng
2024 , sngi Thohdieng ha
ka por 2:00 baje noh sngi
ha u lum jingtep ka Balang
Presbyterian ha Lawmali.

Tuid da ki phew hajar ngut ki paidbah sha ka
Shillong Literary Festival ha Nan Polok

Hadien 16 sngi pynsangeh shwa ka NEHUSU bad KSU ïa ka
jingshah thngan, yn bteng da ka shong kyllaiñ myngngor

Shillong, Naiwieng, 20:
Da ki phew hajar ngut ki
paidbah ki la tuid sha Nan
Polok ban ïa shim bynta ha
ka Shillong Literary Festi-
val lane ka rong ka taw
jong ka thoh ka tar kaba la
neh haduh lai sngi
kynthih.

Ïa kane ka tamasa la
plie paidbah da u Myntri
Rangbah ka jylla u Conrad
K Sangma ha ka lah sngi u
Blei bad la pynhap pyrda
pat ha ka sngi Balang da u
Myntri ka tnat Tourism u
Bah Paul Lyngdoh ha
ryngkat ka jingdonlang
jong u Ambassador ka ri Ki paidbah kiba tuid sha ka Shillong Literary Festival ha Nan Polok ha ka sngi pynkut ha ka

sngi Balang. (Dur: Synñiang)

Turkey u Firat Sunel.
Ha kane ka sngi

pynkut, baroh shisngi ka la
don ka jingïaphylliew
jingmut hapdeng ki
nongthoh kot bad ki riew
shemphang na kane ka jylla
ba kynthup ïa u
D r . D e s m o n d
Kharmawphlang, ka
Dr.Janet Dkhar, u Nocholas
Kharkongor, ka Samanda
Nora Pyngrope bad kiwei
pat. Ha ka por janmiet pat
la pynjah thait ïa ki paidbah
da ki sur jingrwai jong ka
Mamma Mia ba ka kynhun
jong ka St.Edmunds School

Bteng Sla 7

Shwa ban thang theh u tnga ïa ka
kurim da ka umphniang sdieh
dohkha, shim Sou Moto ka NCW

Shillong, Naiwieng, 20: Ka
National Commisson for
Women (NCW) ka la shim
Sou Moto halor ka
jingmynsaw jong kawei ka
longkmie kaba la shah thang
da ka ding ha la u jong u
kurim u Dahun Dkhar ha

kaba la jia ha ka shnong
Niriang, Thadlaskeiñ C&RD
Block.

Kum ban shu pyntip
hangne ba kane ka longkmie
kaba dang don mynta
hapdeng ka jingshah sumar

Ka dkhot jong ka National Women Commission Kong Delina
Khongdup bad ki dkhot ka MSCW kiba leit jngoh ïa ka lanot
ha Civil Hospital, Shilong. (Dur: Mawphor)

Bteng Sla 7

Shwa ban kut u snem 2026 yn tei pyndep
baroh ki projek ha New Shillong, pyntip u CM

U Myntri Rangbah Conrad Sangma, u Dy. CM Bah S.
Dhar bad ki ophisar kiba dang jurip ïa ki jingtei ha New
Shillong. (Dur: Synñiang)

Shillong, Naiwieng, 20: U Myntri Rangbah ka Jylla u
Conrad K.Sangma ha ka sngi Balang u la pyntip ba bun
na ki projek ba kongsan ba la pyntrei ha New Shillong
Township yn sa pyndep pura shwa ban kut u snem 2026.

U Sangma ba la synran lang da u Symbud Myntri
Rangbah uba khmih ïa ka tnat Pynroi Sor u Bah
Sniawbhalang Dhar ki la leit jngoh ïa ka jaka kaba heh
232 akar ba la mang kyrpang ban shna ïa ka building jong

Bteng Sla 7

Ka ICCCC kan long ka jabieng ïa ka
Shillong Smart City, plie paidbah u CM
Shillong, Naiwieng, 20: U
Myntri Rangbah ka Jylla u
Conrad K. Sangma ha ka
sngi Balang u la plie paidbah
ïa ka Integrated Command
and Control Centre ha ka
shnong Umsawli, Shillong
ryngkat ka jingsakhi lang
jong u Symbud Myntri
Rangbah uba khmih ïa ka
tnat Pynroi Sor u Bah
Sniawbhalang Dhar, u Chief

Secretary Bah Donald P.
Wahlang, ka Director Gen-
eral of Police (DGP) Kong
Idashisha Nongrang, u
Commissioner & Secretary
jong ka tnat Pynroi Sor u
Vijay Kumar bad u Commis-
sioner & Secretary ka tnat
Information Technology u
Pravin Bakshi.

U Myntri Rangbah
Bteng Sla 7

Bun kiba la pan mining lease ban
tih dewïong kat kum ka juk saian

ha Jylla ong u Myntri

Tang kiba pyrshah ïa ka NPP kiba smat
ban kynthoh - Bah Wailadmiki Shylla

Bteng Sla 7

Buh jingma ïa ki paidbah ba slem
pyntrei ïa ka surok NH-6 ha Narpuh

Khliehriat, Naiwieng 20 :
Ka jingsuki palat ka
jingpyntrei ïa ka surok Na-
tional Highway 6 ha ka
thaiñ Narpuh ka ka la nang
wanrah jingeh bad buh
jingma shuh shuh ïa ki
paidbah nongleit
nongwan, ki thymmei
khubor ki iathuh ba watla
ka jingpyntrei ka la iaid
hynrei don tang khyndiat
eh ki nongtrei bad ka
jingiaid ka kam ruh ka suki
haduh katta katta.

Bteng Sla 7

Thung ka Sorkar da ka Committee ban
pynthymmai ïa ki rukom treikam ka MPSC

Seisoh ka jingrakhe ïa ka Jal
Utsav ba 15 sngi ha Ri-Bhoi

Nongpoh, Naiwieng 20: Ki
bor pynïaid district jong ka
Ri-Bhoi District ryngkat bad
ka Jal Jeevan Mission
ryngkat ki tnad treikam
bapher bapher jong ka sorkar
mynta ka sngi kila pynkut
noh ïaka jingrakhe ïaka Jal
Utsav kaba dei ka prokram

ïalap bad pynsngewthuh ïaki
paidbah halor ka jingkordor
ka um kaba la rakhe mynta la
15 sngi lynter naduh ka 6
tarik Naiwieng 2024.

 Ïa katei ka prokram la
pynkut noh mynta ka sngi
haka jingïalang kaba la long

Bteng Sla 5

Pynshai u EE PHE halor ka jingkynnoh
bym ïoh Bill ki Contractor na ka skhim JJM

Bteng Sla 5

Ka Lynti rel ha EJH ka shong ha ki paidbah ban rai
la kan ai jingmyntoi ne em, ong u Nongïalam UDP
Shillong, Naiwieng 20 : U
Nongïalam ka UDP bad
Myntri Sorkar bah Kyrmen
Shylla ha ka sngi Balang ula
ong ba ka shong ha ki
paidbah ka East Jaintia Hills
District ban rai la ka
jingwanrah lynti rel kan
pynmyntoi ne em ïa ki.

Haba kren sha ki
nongthoh khubor, u bah
Kyrmen ula ong ba namar ka
jingkhim ka por, ym shym la
lah satia ban pynlong ïa ka
jingïalang paidbah kaba
thmu na ka bynta shim ïa ki
jingai jingmut jong ki kynhun

Bteng Sla 7

Shillong, Naiwieng 19 : Ka
sorkar jylla ka la thung da ka
Committee na ka bynta ban
pynthymmai ïa ki rukom
treikam jongka Meghalaya
Public Service Commission
(MPSC).

Ïa kane ka rai la shim
hadien ba la ïoh ki jingujor
bad jingkynnoh ïa ka
jingbym ïaid beit , ïaid ryntih
bad jingkynrum kynram ha

ki rukom treikam khamtam eh
ha ka jingthungkam jongka
MPSC.

Haba ïathuh ïa kane ha ki
lad pathai khubor u Chief
Secretary ka jylla u bah DP
Wahlang u la ong “ Ngi la
thung ïa ka Committee ban
khlieh da u bah F.R Kharkongor
ban peit kumno ban wanrah ki
jingpynthymmai ha ka

Bteng Sla 5

Shillong, Naiwieng 20 : U
Myntri Sorkar bad
Nongïalam ka UDP  u Ma
Kyrmen Shylla ha ka sngi
Balang, ula pyntip ba kila don
bun ngut ki briew kiba la aplai
ïa ka propecting licence ne
mining lease kaba pyni ba
bun ki la kot bor ban sdang
ïa ka jingtih dewiong kat
kumka jingstad saian ha ka

jaka kaba heh ym duna ïa ka
100 hectare.

Kat kum ka jingong jong
u, la ka 100 hectare ka la
biang ne em ha Meghalaya,
ïa kane yn sa tip tad ynda la
don ki nongtih dewiong
(kiba la ïoh licence) kiba
sdang ïa jingtih dewiong.

Ha u Naitung mynta u
Bteng Sla 7

U VC Incharge Prof. N. Saha uba dang ai sha ïa u President ka
NEHUSU u samla Sandy Sohtun. (Dur: Synñiang)

Shillong, Naiwieng, 20: Ki
samla pule jong ka skulbah
North Eastern Hill University
(NEHU) ha ka sngi Balang ki
la rai ban pynsangeh shwa
shipor ïa ka jingïakhih shah
thngan ba khlem pud snig
kaba la kynjoh mynta sha ka
sngi kaba khathynriew
hadien ka jingkyrpad na ki
nonghikai bad ki doktor kiba
peitngor ïa ka koit ka khiah
jong ki samla pule baroh
arphew saw kynta.

Ka NEHU Students’
Union (NEHUSU) ka la
pynlong ïa ka jingïakhih shah
thngan ba khlem pud sngi

da ka jingkyrshan lang ka
KSU NEHU Unit naduh ka 5
tarik mynta u bnai ban dawa

hiar shuki ïa u Vice Chancel-
lor u Prof. PS Shukla namar
ka jingmynthi ïa ki mat

jingdawa.
Watla ka NEHUSU ka la

pynsangeh shwa ïa ka
jingïakhih shah thngan,
hynrei ka la pynbna ban
bteng ïa ka jingïakhih da kaba
pynlong sa ka jingïashong
kyllaiñ mynngor kaba manla
ka sngi naduh ka por 9:00
baje mynstep haduh ka por
5:00 baje janmiet.

U President ka
NEHUSU u samla Sandy
Sohtun u la maham ba ka
jingïakhih kan dang bteng
katba ka Ministry of Educa-
tion kam pat lah ban pynhun

Bteng Sla 7

Shillong, Naiwieng 20 : U
President ba thymmai jong
ka National People’s Youth
Front (NPYF), Bah
Wailadmiki Shylla ha ka sngi
Balang u la ong ba um ïahap
satia bad ka jingong ba ki
paidbah ka jylla mynta ki la
ngiah shoiñ ïa ka National
People’s Party (NPP).

“Dei tang kito kiba kren
bad kynthoh kiba pyrshah (ïa
ka NPP). Katno ki don te ngi
te ngin shim ba kito ki bym
kren ki dei kiba shaniah ïa ka
NPP,” ong u Bah Wailad haba
kren bad ki lad pathai khubor
hadien ba u la shimti kum u
President thymmai ka NPYF.

Nongstoiñ, Naiwieng 20: Halor ka jingkynthoh ki katto
katne ki Contractor lyngba ka jingphah pyllait khubor,
kiba la pynpaw ka jingud jingkhñium ïa ka jingbym ïoh
bill na ka jingpyntrei ïa ka skhim Jal Jeevan Mission ha
Nongstoiñ Division, u Executive Engineer ka tnad PHE

Ka Federal Ex-
ecutive Meeting

ka MSGEF
Shillong, Naiwieng, 20: Ka
Meghalaya State Govern-
ment Employees' Federation
(MSGEF) hadien ka
jingïalang kaba la pynlong ha
ka 9 tarik, Risaw, 2024 ka la
rai ban pynlong ïa ka Fed-
eral Executive Meeting ba
nyngkong jong une u snem
jong baroh ki seng kiba don
hapoh ka lama jong ka bad
kumjuh ruh ïa kito ki seng ba
la ithuh da ka Sorkar Jylla
kiba kwah ban ïasnoh bad
ka Federation.

Bteng Sla 7

Bthah ka
Ïingbishar ba dei

ban ïada ïa ka
wah Myntdu

Shillong, Naiwieng, 20: Ka
Meghalaya High Court ha ka
sngi baar ka la bthah ïa ka
sorkar jylla ban aiti ïa ka
kaiphod shimkam ha kaba
ïadei bad ka jingïada ïa ka
wah Myntdu kaba ha ka
thaiñ Jaiñtia Hills.

Ha ka hukum ba ka la
pynmih hadien ba la sngap
ïa ka PIL halor kane ka kam,
ka meij ki nongbishar ba
kynthup ïa u chief justice
Indra Prasanna Mukherji
bad u Justice W Diengdoh
ka la ong, "Ka Amicus Cu-
riae ka la bthah ban aiti ïa ka

Bteng Sla 5

Mynta ka elekshon
ruh ngi sngewskhem

ban jop bun ki MDC :
Kyrmen Shylla

Shillong, Naiwieng 20 : U
Nongïalam ka United Demo-
cratic Party (UDP) ba dei ruh
u Myntri ha ka sorkar jylla,
Bah Kyrmen Shylla ha ka
sngi Balang u la ong ba ki
paidbah ka jylla ki shaniah ïa
ka UDP bad dei na kane ka
daw ba ha ka elekshon ba la
dep ki la pynjop haduh 12
ngut ki MLA bad bun ngut
ki MDC la ka long ha rilum
Khasi bad kumjuh ruh ha
rilum Jaiñtia.

Haba kren bad ki lad
Bteng Sla 5


